             Тема: Наречие – маналу ч1алан пай
                       ( умумиламишдай тарс)
            Метлебар:     1. Наречие разделдай аялрин чирвилер ахтармишун.
                                       Авай чирвилер алава хъувун.
                                   2.  Тарсуна хьайи чирвилер деринарун ва мягькемарун.
                                   3.  Дидед ч1ал к1ан хьунин руьгь кутун.
           Тадаракар:     таблицаяр «Наречийрин разрядар», «Кроссворд»,
                                   карточкаяр.
           Маса предметрихъ алакъа:   т1ебиат ахтармишун

                             Тарсунин финиф.
I. Тарс тешкилун. Муаллимдин гаф.
· Саламалейк, аялар! Ацукь. Аялар, къе чна наречие разделдай умумиламишдай тарс тухуда. Наречие ч1алан паюникай куь чирвилер ахтармишда. Квез авай чирвилер алава хъийида. Тарсуна хьайи чирвилер деринарда ва мягькемарда.
II. Вири классдиз суалар.
1. Наречие квез лугьуда?
2. Ада гьихьтин суалриз жаваб гуда?
3. Наречие квез талукь жеда?
4. Адаз морфологиядин категорияр хас яни?
5. Адаз шумуд разряд ава? Месела
6. Къурулушдиз килигна наречияр шумуд жуьре жеда? Месела
7. Жуьреба-жуьре ч1алан паярикай абур гьик1 арадиз къведа? Месела
8. Наречияр кхьидай къайдаяр гьихьтинбур я? Месела

III. Азад диктант.
Гатфарин сифте йикъар тир. Яваш-явашдиз къацу векьер, цуьквер акъатзавай. Таму-тара пешер акъудзавай. Къушар яваш-яваш к1ват1 хъжезвай. Вац1ари-к1амари кьалу ятар тухуз гьерекатзавай.

IV. Диктант ахтармишун.
V. «Наречийрин разрядар» таблицадин к1валах.
	                        НАРЕЧИЙРИН                        РАЗРЯДАР

( Доскадал са аялди таблица ац1урда)

VI. Карточкайрай к1валах.
(Гьа са вахтунда пуд аялди карточкайрай к1валахда)

Простой наречийрикай – са ц1ар, сложныйрикай – кьве ц1ар, составнойрикай патахъ ц1ар ч1угу.

                      1 – карточка.
Лап, вадра, ик1, садлагьана, ахпа, пис-пис, к1евиз

                       2 – карточка.
Къвала-къвалахъ, гзаф, накь, пара, исятда, пудра, чинеба.
                      
                        3 – карточка.
Ак1, кич1ела, шаз, яваш-яваш, гила, фадамаз, ч1урук1а.

VII. Яратмишунин к1валах.
(Гьа са вахтунда амай аялри шиирдин ц1арарай наречияр жагъурда, хуралай абурун жуьреяр лугьуда)

Диде, къе вахъ агъазва зун,
Вун зи дин я и дуьньяда…
Гице садра ви гъилер зав,
Кьурай гъилер, къабар алай…
Гила, буюр, гаф къачу на…

VIII. Ганвай тапшуругъар ахтармишун.
IX. Тестовый к1валах. (карточкайрин куьмекдалди)

1. Гьерекат кьиле физвай гьалар, вахт, саягъар ва тегьер къалурдай гафариз вуч лугьуда?
· Причастие
· Наречие
· Деепричастие
2. Агъадихъ ганвай наречийрикай себебдинбур гьибур я?
· К1евиз, ч1урук1а
· Шаз, исятда
· Хъиляй, къастунай
3. Гзаф, т1имил, хейлин, пара наречияр гь разряддик акатда?
· Вахтунин
· Чкадин
· Кьадардинни дережадин
4. Агъадихъ ганвай предложенийрикай кардин тегьердин наречие квай предложение гьим я?
· Са юкъуз хуьре Риза хтана лугьуз ван гьатна.
· Мейлана кич1ез-кич1ез вилер ахъайна.
· Гатуз гьикьван гуьлуьшан тир и яйлах.
5. Чкадин наречие квай предложение гьим я?
· Виринра к1валах ргазвай.
· Пакамахъ фад къарагъна.
· Гь ч1авузни ада минетиз хьана.

X. Кроссворд ац1урун.

1) Алатай югъ.
2) Гьамиша лугьудай гафунин синоним.
3) Сифте гьалтзавай сложный числительнидикай хьанвай наречие.
4) Шаддиз лугьудай гафунин синоним.
5) Сергьят авачир.
6) Наречидин суал, вични наречие.
7) Эвел гафунин синоним.

XI. К1вализ к1валах.
( наречияр ишлемишна, алакъалу текст туьк1уьриз)

XII. [bookmark: _GoBack]Тарсунин нетижа. Аялриз къимет гун.
